
ense sé€ gereeld dit 1s tog
vreemd dat een ouer 'n
hele span kinders kan
Versorg, maar ’'n span
kinders kan nie een ouer
versorg nie. ’'n Mens hoor
gewoonlik hierdie opmer-
king in 'n ietwat verwytende toon en, laat
ek dit maar reguit s€, van diegene wat beset
hulle het nie genoeg finansiéle voorsiening
gemaak vir hul oudag nie. Die sleutel tot die
voorkoming van s6 'n situasie 1€ egter nie
in verwyt nie, maar in deeglike finansiéle
beplanning.

Die munt het ook ’n ander kant. Daar is
ouers, gewoonlik mense wat dit reeds nie
breed het nie, wat hul enigste geld aan hul
kinders leen en dan uiteindelik self in 'n
finansiéle verknorsing beland.

Hier volg kortliks 'n (tipiese?) storie van
'n vrou wie se man oorlede is, waarna sy toe
by haar kinders ingetrek het. Sy het met haar
enigste geldjies 'n woonstel aan die kinders
se huis laat bou waarin sy kon woon.

Dit was alles mooi en goed totdat die
kinders besluit het hulle wil nou gaan boer.
Ma moes ouetehuis toe, want die huis moes
verkoop word om die plaas te help betaal.
Soos dit maar soms met 'n boerdery gaan,
het alles nie altyd klopdisselboom verloop
nie en kon hulle nie hul ma se koste vir die
woonstel terugbetaal nie.

Wat het hier gebeur? Ma dra nou saam aan

hul finansiéle risiko. Ma, wat nie weer van
voor af kan begin nie, is nou in die knyp. Sy
sit alleen in die ouetehuis en bekommer haar
oor more. Sy 1s ook bekommerd oor haar
eie more, want sy kan skaars uitkom op die
karige pensioen, waarmee sy reeds net een
ete per dag kan koop. Sy probeer ook iets
daarvan atknyp, want die siekte druk en sy
moet binnekort siekeboeg toe. En dit gaan
ckstra geld kos.

Die ma i1s ook bekommerd oor haar kin-
ders se dag van moOre. Sy 1s immers nog ’'n
ma. Maar die kinders boer, en die skuld aan
die ma bly oorstaan.

As die kinders die geld by die bank geleen
het, sou hulle 'n plan moes bedink het om
die bank se geld terug te betaal. Ek glo dit
vas. 'n Mens verloor nie sommer jou plaas
nie. Maar omdat dit Ma s, is dit goed genoeg
om die skuld te laat oorstaan.

Wat moet jv doen? Sorg eers vir jouself.
Kinders kan van voor al begin. Jy kan nie.

As Jy nie genoeg voorsiening gemaak het
vir jou oudag nie, of jy om watter rede ook al
by die kinders wil gaan bly en dan ’n woonstel
aan hulle huis bou, maak seker daar is 'n
atdwingbare kontrak. Dit kan byvoorbeeld
by wyse van 'n tweede verband wees sodat
v nie die reg op jou geld heeltemal weggee
nie. Selfs al leen jy nie die geld nie en jy koop
net ’n verblylreg, moet dit ook kontraktueel
(op skrit!) vasgemaak word.

Dit is belangrik, want wanneer die kind

Hoewel bloed dikker is as water, waarborg dit ongelukkig nie dat alles
volgens plan gaan verloop wanneer ouers geld leen aan volwasse kinders
of na aftrede by hulle intrek nie. Maak seker 'n behoorlike kontrak word
opgestel om almal latere hartseer te spaar.

stert, 1s die huis in sy boedel en dit kan baie
maklik beteken “totsiens Ma of Pa”. 'n Mens
wil nie graag ooreenkomste met jou kinders
so formeel maak nie, maar glo my, as jy dit
nie soos enige ander finansiéle transaksie
hanteer nie, gaan net ellende op jou wag. Dit
is nie net omdat kinders jou dalk uitbuit nie,
maar dinge gebeur eenvoudig nie altyd soos
wat ’'n mens dit beplan nie of in die volgorde
waarin Jy dit beplan het nie.

Diegene wat nog iets aan hul heil kan
doen, moet betyds voorsiening maak vir af-
trede. Sorg vir genoeg lewensdekking. Dit is
ocld waarvan 'n mens seker 1s en ons gaan
almal dood.

Jou toekoms loop op twee spore. Die een
drajou verantwoordelikheid teenoorjouselt
in jou oudag, en die ander dra jou verant-
woordelikheid teenoor jou naasbestaandes
as Jy dit nie maak na jou oudag toe nie. Om
op die spoor te kan bly, kort jyv 'n aftreespaar-
plan en 'n dood- en ongeskiktheidsplan.
Goeie beplanning en om ’'n bietjie vooruit
te dink kan baie ellende voorkom. LBW

